
IHSS 
Մատուցողի դասընթացի ուղեցույց 

 

Բարի գալուստ 
 
Կալիֆորնիայի Սոցիալական Ծառայությունների Դեպարտամենտի անունից, մենք 
ցանկանում ենք շնորհակալություն հայտնել ձեզ որպես խնամք մատուցող ծառայելու 
ձեր պատրաստակամության համար: Ձեր աշխատանքը դյուրին չէ, սակայն այն 
օգնում է ապահով պահել տարեցներին, կույրերին և հաշմանդամներին իրենց 
տներում:  
 
Մատուցողի դասընթացի այս ուղեցույցը կտա ձեզ որոշակի ընդհանուր տեղեկություն 
Տնային Աջակցման Ծառայությունների ծրագրի վերաբերյալ  և կօգնի ձեզ ավելի լավ 
հասկանալ ծրագրի ակնկալիքները: Այս ուղեցույցը կարդալուց հետո հարցեր 
ունենալու դեպքում, դուք կարող եք կապվել ձեր վարչաշրջանի Սոցիալական 
Ծառայությունների անձնակազմին կամ Տեղական Ինքնակառավարման մարմնի 
ներկայացուցչին: 

Ներածություն 
 
IHSS ծրագրի նկարագրություն 
 
Տնային Աջակցման Ծառայությունների (IHSS) ծրագիրը ծառայություններ է 
մատուցում 65 տարեկանից բարձր, կույր և հաշմանդամ մարդկանց: Այս ծրագրի 
նպատակն է՝ հնարավորություն տալ մարդկանց ապահով լինել իրենց սեփական 
տներում և խուսափել տանից դուրս խնամք ստանալու անհրաժեշտությունից: 
 
Ներկայումս IHSS ծրագիրը ամբողջ նահանգով ամեն ամիս օգնում է վճարել 
մոտավորապես 350,000 մատուցողներին` վերջիններիս կողմից 450,000-ից ավելի 
մարդկանց տնային խնամք ապահովելու համար: Վերընշված մատուցողները 
կարևոր դերակատարություն ունեն այդ մարդկանց խնամքի ապահովման հարցում: 
Մոտակա մի քանի տարիների ընթացքում ակնկալվում է, որ ծառայությունների 
կարիք ունեցող մարդկանց քանակը և այդ ծառայությունների մատուցման արժեքը 
բավականին կմեծանան: Առանց IHSS մատուցողների սպառողները հնարավոր է ի 
վիճակի չլինեն մնալ ապահով իրենց տներում: 
 
 
Գործակալության դերը 
IHSS-ները վճարվում են դաշնային, նահանգային և վարչաշրջանային 
հիմնադրամներից, ծառայությունների մեծամասնությունը կազմում է Medi-Cal 
ծրագրի մի մասը: Ծրագրի սահուն ընթացքն ապահովելու համար ներգրավված են 
բազմաթիվ գործակալություններ: 
 
Դաշնային և նահանգային կառավարությունը 
Դաշնային և նահանգային կառավարությունը ապահովում են վարչաշրջանների 
վերահսկողությունը և կառավարումը: 
 
Վարչաշրջաններ 
Վարչաշրջանները պատասխանատվություն են կրում տեղային մակարդակի վրա 
IHSS ծրագրի կառավարման համար: Այն ներառում է` որոշել ա) այն 
ծառայությունները, որոնք սպառողները պահանջում են իրենց տներում ապահով 
լինելու համար, բ) որքան օգնություն է անհրաժեշտ, գ) որքան ժամանակ կպահանջվի 
այդ ծառայությունների մատուցման համար և դ) դրանց մատուցման 
հաճախականությունը: Դրան անվանում են գնահատման գործընթաց: 
 
Ի լրումն, վարչաշրջանները IHSS ծրագրի շրջանակներում ծառայություն 
մատուցողների են հավաքագրում, պատասխանում են IHSS-ի վերաբերյալ 
սպառողների հարցերին և մասնակցում խարդախության դեպքերի հայտնաբերման 
միջոցառումներին: Վարչաշրջանի Դատախազի Գրասենյակը և Առողջապահության 



Պետական Դեպարտամենտի Աուդիտորները հետաքննում են հնարավոր 
խարդախության դեպքերը, երբ գործերն իրենց են առնչվում, և դատական կարգով 
հետապնդում խարդախություն գործելու մեջ մեղադրվողներին: 
 
Տեղական ինքնակառավարման մարմինները և հասարակական միավորումները 
Տեղական ինքնակառավարման մարմինները և հասարակական միավորումները 
պայմանագրեր են կնքում վարչաշրջանների հետ` մատուցողներին և սպառողներին 
ծառայություններ տրամադրելու նպատակով: Իրենց որոշ ծառայություններից են՝ 
 

• Մատուցողների գրանցամատյանների վարում 
• Սպառողներին մատուցողների վերաբերյալ հանձնարարագրերի տրամադրում 

և 
• Վերապատրաստում անցնելու հնարավորության ապահովում 

 
 

Ծառայություններ 
 
Վճարվող IHSS ծառայություններ 
 
IHSS ծառայությունների և աշխատանքների ամբողջական ցանկի համար, խնդրում 
ենք ծանոթանալ «IHSS ծրագրի կողմից վճարվող ծառայություններ» վերնագրված 
ծանուցատետրին: IHSS ծրագրի շրջանակներում վճարվող ծառայություններից են՝ 
 

• Սննդի պատրաստումը և մաքրումը 
• Կերակրումը 
• Բնական կարիքները հոգալու խնամքը 
• Լոգանքի ընդունումը 
• Բերանի խոռոչի հիգիենան 
• Մարմնի արտաքին խնամքը 
• Հագնվելու խնամքը 
• Լվացքը 
• Սննդամթերքի գնումները 

 
Յուրաքանչյուր ծառայության ներքո գոյություն ունի աշխատանքների ցանկ, որը դուք 
պետք է իմանաք: Օրինակ՝ «Կենցաղային» ծառայություն դասակարգի ներքո դուք 
կտեսնեք աշխատանքների ցանկ, որոնք ներառում են՝ 
 

• Ավլումը, փոշեկուլով մաքրումը, լվացքը և հատակի փայլեցումը 
• Խոհանոցային կանգնակների և լվացարանի լվացումը 
• Լոգարանի մաքրումը 
• Սննդի և մթերքների պահեստավորումը 
• Աղբահեռացումը 



• Փոշու սրբում և թափված իրերի հավաքումը 
• Կեղտոտ սպիտակեղենի փոխումը 

Ծառայությունները գրեթե միշտ պետք է մատուցվեն սպառողի տանը: Հիմնականում 
այն վայրը, որը սպառողը ընտրում է ապրելու համար, համարվում է իր տունը: Այն 
կարող է լինել առանձնատուն, բնակարան, հյուրանոցային համար կամ ազգականի 
տուն: Սակայն գոյություն ունեն որոշ ծառայություններ, որոնք կարող են մատուցվել 
դրսում, ինչպիսին է՝ սպառողին բժշկի ուղեկցելը: 
 
Քանի որ սպառողների կարիքները տարբեր են, սպառողների մեծ մասին ոչ բոլոր 
ծառայությունները ստանալու թույլտվությունն ունի: Վարչաշրջանից պահանջվում է 
լիազորել ստանալու միայն այն ծառայությունները, որոնք անհրաժեշտ են սպառողին, 
որպեսզի նա տան մեջ ապահով լինի, և տրամադրել յուրաքանչյուր սպառողին 
«Գործողության Ծանուցում», որում նշված են այն ծառայությունները, որոնց համար 
մատուցողը վարձատրվում է, և յուրաքանչյուր ամիս դրանց համար հատկացվող 
ժամանակը: 
 
Նախքան ձեր կողմից IHSS սպառողին ծառայություններ տրամադրելը, ձեզ 
անհրաժեշտ է իմանալ թույլատրված ծառայությունների տեսակը և ժամանակի 
չափը: Իմանալու լավագույն տարբերակն է՝ խնդրել ձեր սպառողից տեսնել 
«Գործողության Ծանուցումը»: Եթե սպառողը չի կարող ցույց տալ ձեզ «Գործողության 
ծանուցումը» կամ ի վիճակի չէ ասել ձեզ, թե որ ծառայությունները ստանալու 
թույլտվություն ինքն ունի, ապա դուք պետք է կապվեք վարչաշրջանի գրասենյակի 
հետ: 
 
Եթե ձեր սպառողը խնդրում է ձեզ կատարել որևէ բան, որն ընդգրկված չէ 
ծառայությունների կամ աշխատանքների ցանկում, կամ որոնք թույլատրված չեն 
վարչաշրջանի կողմից, ապա ձեզ չի վճարվի այն բանի դիմաց, ինչի մասին խնդրում է 
սպառողը, և դուք պետք է տեղեկացնեք սպառողին, թե ինչու չեք կարող կատարել 
այն: Եթե դուք որոշում եք կատարել սպառողի համար որևէ բան, որ նշված չէ 
ցանկում կամ թույլատրված չէ, ապա հաշվեցուցակում մի նշեք դրա վրա ծախսած 
ժամանակը: IHSS-ը կարող է վճարել ձեզ միայն այն ծառայությունների և 
աշխատանքների համար, որոնք նշված են ցանկում և թույլատրված են սպառողին 
ձեր կողմից մատուցվելու: 
 
Եթե դուք ունեք հարցեր արդյո՞ք IHSS-ը կարող է վճարել ձեզ ծառայությունների կամ 
աշխատանքների համար, խնդրեք ձեր սպառողին ճշտել դա իրենց վարչաշրջանային 
աշխատողի հետ կամ ինքներդ կապվեք վարչաշրջանային աշխատողի հետ: 
 
 
Չվճարվող IHSS ծառայություններ 
 



Ինչպես նշվեց, եթե ծառայությունը ընդգրկված չէ ձեր սպառողի «Գործողության 
Ծանուցագրում», IHSS-ը չի կարող վճարել ձեզ այդ ծառայության մատուցման համար: 
Օրինակ՝ IHSS-ը չի վճարի հետևյալի համար՝ 
 

• Կահույքի տեղափոխման 
• Հաշիվների վճարման 
• Սպառողի համար նամակների ընթերցման 
• Տնային կենդանիներին խնամելու 
• Այգեգործության 
• Հեռուստացույց դիտելու կամ այցելելություն կատարելու ժամանակ սպառողի 

հետ նստելու 
• Սպառողին սոցիալական զբոսանքների տանելու 

 
 
Իրավիճակներ, երբ IHSS ծառայությունները չեն վճարվում 
 
Ծառայությունների դիմաց վճարում չի կատարվում հետևյալ իրավիճակներում 
 

• Երբ սպառողը գտնվում է հիվանդանոցում, ծերանոցում կամ գիշերօթիկում և 
խնամքի կացարանում:  Եթե դուք որոշել եք այցելել սպառողին այդ վայրերից 
որևէ մեկում և օգնել նրան որոշ հարցերում, ինչպիսին է սպառողին 
կերակրելը, ապա IHSS-ը չի կարող վճարել ձեզ այդ ծառայությունների համար, 
իսկ այդ ծառայությունների մատուցման համար ծախսած ժամանակը չպետք է 
նշվի հաշվեցուցակում: 

• Սպառողի տան մաքրումը նրա որևէ հաստատություն գնալուց հետո: 
Սովորաբար IHSS-ը չի վճարի ձեզ սպառողի տունը մաքրելու համար սպառողի 
հիվանդանոց, ծերանոց կամ գիշերօթիկ, խնամքի կացարան գնալուց հետո: 
Սակայն այս կանոնից կան որոշ բացառություններ: Զրուցեք վարչաշրջանային 
աշխատողի հետ և բացատրեք, որ սպառողը գտնվում է որևէ 
հաստատությունում և ինչու է ձեզ անհրաժեշտ մաքրել նրա տունը: Հարցրեք 
արդյո՞ք դուք կվճարվեք նրա տունը մաքրելու համար նախքան պահանջելը 
նշել հաշվեցուցակում դրա վրա ծախսված ժամանակի: 

• Երբ սպառողը գտնվում է արձակուրդում: Երբ դուք սպառողի հետ միասին 
գնում եք արձակուրդ, դուք կամ սպառողը պետք է զրուցեք վարչաշրջանային 
աշխատողի հետ նախքան ձեր մեկնելը: Ճշտեք արդյո՞ք դուք կարող եք 
վճարվել որևէ ծառայության համար և գոյություն ունեն որևէ 
սահմանափակումներ կապված ճանապարհրոդության հետ: 

• Երբ սպառողը բանտարկված է: 
• Սպառողի մահից հետո: Եթե դուք պահանջեք նշել հաշվեցուցակում սպառողի 

մահից հետո մատուցած ծառայությունների համար ծախսված ժամանակը, և 
եթե դուք վճարվել եք այդ ծառայությունների դիմաց, ապա դուք ստիպված 
կլինեք վերադարձնել ձեր ստացած որևէ գումար և/կամ կարող եք ենթարկվել 
քրեական պատժի: 



 
Սպառողին թույլատրված ժամաքանակը 
 
Բացի իմանալուց, թե սպառողին, որ ծառայություններն են թույլատրված ստանալ, 
կարևոր է նաև իմանալ, թե շաբաթական կամ ամսական որքան ժամ է թույլատրվում 
ծախսել յուրաքանչյուր ծառայության համար: Ձեր աշխաIHSS ժամերը չպետք է 
գերազանցեն  յուրաքանչյուր ծառայության համար թույլատրված ժամերի քանակը: 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 

Ի՞նչ կպատահի, եթե սպառողի կարիքները փոխվեն: 
 
Եթե սպառողի կարիքները փոխվում են, դուք կարող է պարզեք, որ աշխատանքները 
կատարելու համար ավելի շատ ժամանակ է պահանջվում, քան թույլատրված է, կամ դուք 
կարող է պարզեք, որ աշխատանքները կատարելու համար ավելի քիչ ժամանակ է 
պահանջվում: Այս երկու դեպքերում էլ սպառողի կարիքների փոփոխման մասին պետք է 
հայտնել վարչաշրջանի սոցիալական աշխատողին, որը կարող է որոշել կատարել 
վերահաշվարկ: 

Ի՞նչ կպատահի, եթե սպառողը հրաժարվի թույլատրված 
ծառայություններից: 
 
Դուք պետք է համողվեք, որ ձեր հաշվեցուցակում նշված չեն այն ծառայությունների 
համար ծախսված ժամերը, որոնցից սպառողը հրաժարվել է: Եթե սպառողը մշտապես 
հրաժարվում է, որպեսզի դուք կատարեք որևէ առանձնահատուկ ծառայություններ, դուք 
պետք է տեղյակ պահեք վարչաշրջանին, որպեսզի նրանք կարողանան թարմացնել իրենց 
հաշվառման տվյալները: ՉաշխաIHSS ժամերի նշումը հաշվեցուցակում համարվում է 
անհամապատասխան և դիտարկվում է որպես խարդախություն: 

Կարո՞ղ եմ ես ծախսել առանձնահատուկ աշխատանքների համար 
թույլատրված ժամանակը IHSS այլ աշխատանքներ կատարելու համար: 
 
Ոչ: Ժամանակը միայն կարելի է օգտագործել բացառապես ինչպես որոշված է 
վարչաշրջանի կողմից: Եթե աշխատանքը կատարելու համար պահանջվում է ավելի քիչ 
ժամանակ, քան թույլատրված է, ապա մնացած ժամանակը չի կարող օգտագործվել՝ 
ավելացնելու այն այլ ծառայությունների համար թույլատրված ժամանակին: 

Ի՞նչ կպատահի, եթե առաջադրանքների կատարման համար ավելի շատ 
ժամանակ պահանջվի, եթե սպառողը լինի ինձ հետ: 
 
Եթե սպառողը ցանկանում է ուղեկցել ձեզ առաջադրանքներ կատարելիս, ձեզ հնարավոր է 
չվճարեն այդ առաջադրանքը կատարելու համար ավելի շատ ծախսված ժամանակի 
համար: Կանոնակարգերում նշված է, որ վարչաշրջանը չի կարող սպառողին լրացուցիչ 
ժամանակ թույլատրել մատուցողին ուղղեկցելու համար: Դուք միայն կարող եք վճարվել 
թույլատրված ժամերի համար: 



Պահանջներ 
 
Նոր պահանջներ մատուցողների համար 
 
Մատուցող լինելու նոր պահանջները հետևյալն են՝ 
 

• Մատուցողի դասընթաց: Յուրաքանչյուր մատուցող պետք է ստանա այս 
ուղեցույցում պարունակվող մատուցողի դասընթացի վերաբերյալ 
տեղեկությունը, ներառյալ IHSS կանոններն ու կանոնակարգերը և IHSS 
խարդախությունները: Այս ուղեցույցն ուսումնասիրելուց հետո ձեզ 
անհրաժեշտ կլինի ստորագրել «Մատուցողի Հավաքագրման 
Համաձայնագիրը», ինչը կվկայի, որ դուք համաձայն եք հետևյալին՝ 
− Դուք կմատուցեք թույլատրված ծառայությունները: 
− Դուք հասկանում եք ծրագրի ակնկալիքները, ինչպես նկարագրված է այս 

ուղեցույցում: 
− Դուք կհամագործակցեք նահանգային և վարչաշրջանային անձնակազմի 

հետ անհրաժեշտ տեղեկություն տրամադրելու առնչությամբ: 
− Դուք տեղյակ եք այն միջոցառումներից, որոնք նահանգը կամ 

վարչաշրջանը կարող են ձեռնարկել ծրագրի ամբողջականությունը 
ապահովելու համար, ներառյալ նախապես չհայտարարված 
այցելություններ սպառողների տները, տվյալների համաձայնեցումը, 
խարդախության հայտնաբերման միջոցառումները և պարտադրման 
գործողությունները, նահանգային և վարչաշրջանային Որակի Ապահովման 
միջոցառումները: 

− Դուք հասկանում եք, որ եթե դուք չհետևեք մատուցող լինելու կանոններին 
ու պահանջներին, ձեզ կարող են զրկել IHSS ծրագրի շրջանակներում 
ծառայություններ մատուցելու իրավունքից: 

• Մատուցողի հավաքագրման ձև: Յուրաքանչյուր մատուցող պետք է լրացնի 
Մատուցողի հավաքագրման ձևը: Այս ձևը պարունակում է ձևակերպում, որը 
հայտնում է, որ սուտ երդում տալու սպառնալիքի տակ ձեր տրված 
տեղեկությունը ճիշտ է: Մատուցողի հավաքագրման ձևը լրացնելիս՝ դուք նաև 
պետք է տեղեկացնեք նախկինում ունեցած ձեր դատվածությունների մասին: 

• Մատնահետքերի վերցնում և նախկինում դատվածության առկայության 
մասին տեղեկության ստուգում: 2009 թվականի նոյեմբերի 1-ից սկսած՝ նոր 
մատուցողներից պետք է վերցվեն մատնահետքեր, որպեսզի հնարավոր լինի 
անցկացնել նախկինում դատվածության առկայության մասին տեղեկության 
ստուգում: 

• Գործող բնակության փոստային հասցե: Յուրաքանչյուր մատուցող պետք է 
ունենա գործող բնակության փոստային հասցե: Այն չպետք է լինի 
բաժանորդային փոստարկղ, բացառությամբ այն դեպքերի, երբ դուք բացատրել 
եք վարչաշրջանին դրա պատճառը և ստացել նրանց կողմից այն օգտագործելու 
թույլտվությունը: 



 
Այլ կարևոր պահանջներ 
 
Գոյություն ունեն երկու լրացուցիչ պահանջներ մատուցողի նկատմամբ, որ դուք 
պետք է իմանաք: Կարևոր է, որ բոլոր մատուցողները տեղյակ լինեն այս 
պահանջներից, քանի որ այդ օրենքները ձեզ են վերաբերվում: 
 

• Գաղտնիություն: Դուք հավանաբար գիտեք, որ բժշկի կամ այլ բուժաշխատողի 
այցելելիս, նրանցից պահանջվում է գաղտնի պահել ձեր բոլոր բժշկական 
տեղեկությունները: Նույն կանոնները, որոնք վերաբերվում են բժիշկներին, 
հիվանդանոցներին և այլ բուժանձնակազմին, նույնպես վերաբերվում են ձեզ 
որպես IHSS մատուցող: Դուք չեք կարող տեղեկություն հայտնել  
ծառայությունների վերաբերյալ, ներառյալ անձի կողմից ստացվող IHSS կամ 
առանձնահատուկ ծառայությունները և թույլատրված ժամերը: Դուք չեք կարող 
քննարկել սպառողին վերաբերող որևէ տեղեկություն որևէ անձանց կամ 
կազմակերպությունների հետ առանց սպառողի կամ այդ անհատի համար 
օրինական կարգով պատասխանատու անձի գրավոր թույլտվության: 
Յուրաքանչյուր ոք, ով սպառողի մասին տեղեկություն կտարածի մեղավոր 
կլինի զանցանք կատարելու մեջ: 

 
• Պարտադիր Զեկուցող: Որպես IHSS մատուցող դուք հանդիսանում եք  

«Պարտադիր Զեկուցող»: Պարտադիր զեկուցող լինելը նշանակում է, օրենքով 
դուք յուրաքանչյուր կասկածելի չարաշահման դեպքի մասին պետք է 
անմիջապես զեկուցեք Վարչաշրջանի Չափահասների Պաշտպանության և 
Երեխաների Պաշտպանության Ծառայություններին: Գոյություն ունեն 
չարաշահման մի քանի տեսակ, որոնց մասին պետք է զեկուցել, ներառյալ 
ֆիզիկական բռնությունը, մտավոր տանջանքները, լքելը, մեկուսացումը, 
ֆինանսական չարաշահումը, արհամարական վերաբերմունքը, առևանգումը և 
սեռական բռնությունը:  Չարաշահման դեպքի մասին զեկուցողի ով լինելը 
գաղտնի կպահվի: Հետագա տեղեկությունների համար տե'ս «Պարտադիր 
Զեկուցող» ծանուցատետրը: 

 
Մատնահետքերի վերցնում և նախկինում դատվածության առկայության մասին 
տեղեկության ստուգում 
 
Նոր մատուցողներ – 2009 թվականի նոյեմբերի 1-ից սկսած՝ նոր մատուցողներից 
պետք է վերցվեն մատնահետքեր և անցնեն նախկինում դատվածության 
առկայության մասին տեղեկության ստուգում: 
 
Գործող մատուցողները – Եթե դուք 2009 թվականի նոյեմբերի 1-ի դրությամբ արդեն 
մատուցում եք ծառայություններ, ապա դուք մինչև 2010 թվականի հուլիսի 1-ը պետք է 
անցնեք նախկինում դատվածության առկայության մասին տեղեկության ստուգում և 
ձեզնից պետք է վերցվեն մատնահետքեր: 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Որակազրկում և բողոքարկում 
 
Ձեզ կարող է զրկեն IHSS մատուցող լինելու իրավունքից, եթե դուք դատապարտված 
եք եղել որոշակի հանցագործությունների համար: Այս որակազրկումը տևում է 10 
տարի: 
 
 
 
 
 
 
 
 

Ի՞նչ կպատահի, եթե ես չանցնեմ նախկինում դատվածության առկայության մասին 
տեղեկության ստուգումը և մատնահետքերը վերցնելու գործընթացը մինչև 2010 
թվականի հուլիսի 1-ը: 
 
Եթե դուք շարունակեք ծառայություններ մատուցել 2010 թվականի հուլիսի 1-ից հետո և 
անցած չլինեք նախկինում դատվածության առկայության մասին տեղեկության ստուգումը 
և մատնահետքերը վերցնելու գործընթացը, IHSS-ը ձեզ վճարում չի կատարի: 

Եթե ես արդեն դիմել եմ IHSS մատուցող դառնալու համար, արդյո՞ք ես պետք է 
անցնեմ մատնահետքերը վերցնելու գործընթացը: 
 
Եթե ձեզնից դեռևս չեն վերցրել ձեր մատնահետքերը որպես IHSS մատուցող լինելու 
համար դիմումի մի մաս, ապա ձեզ անհրաժեշտ կլինի անցնել այդ գործընթացը: 

Եթե ինձնից արդեն վերցրել են իմ մատնահետքերը, արդյո՞ք ես կրկին պետք է 
անցնեմ այդ գործընթացը: 
 
Եթե դուք նախկինում անցել եք դատվածության առկայության մասին տեղեկության 
ստուգում, որը ներառել է մատնահետքերի վերցնում նախքան Տեղական Կառավարման 
Մարմնի Գրանցամատյանում ցուցակագրվելը, այս անգամ ձեզ հարկավոր չէ այն կրկին 
անցնել: 

Ինձ հարկավո՞ր է վճարումներ կատարել: 
 
Դուք պետք է կատարեք մատնահետքերի վերցմանը և նախկինում դատվածության 
առկայության մասին տեղեկության ստուգմանն առնչվող բոլոր վճարումները: 
Վարչաշրջանը կտրամադրի ձեզ տեղեկություն մատնահետքերը հանձնելու վայրի մասին: 

Ի՞նչ կպատահի, եթե ես չհամաձայնվեմ նախկինում դատվածության առկայության 
մասին տեղեկության ստուգման արդյունքների հետ: 
 
Եթե դուք չհամաձայնվեք նախկինում դատվածության առկայության մասին տեղեկության 
ստուգման արդյունքների հետ, դուք կարող եք բողոքարկել դրանք Արդարադատության 
Նախարարությունում: Հիշեցեք, որ ո'չ վարչաշրջանը, և ո'չ էլ Նահանգային Սոցիալական 
Ծառայությունների Դեպարտամենտը չեն կարող օգնել լուծել նախկինում դատվածության 
առկայության մասին գրառումներում թույլտված սխալները: 



 
 
 
 
 
 
 
 
Բողոքարկման գործընթացի վերաբերյալ հետագա տեղեկություններ կարող են 
տրամադրվել վարչաշրջանի կողմից: 
 

Հաշվեցուցակներ 
 
Որպես մատուցող դուք կատարում եք դժվար աշխատանք ամեն ամիս: Մենք 
ցանկանում ենք, որ դուք հասկանաք, թե ինչ պետք է անեք դուք և այն անձը, որի 
համար դուք աշխատում եք՝ ձեր սպառողը, որպեսզի դուք կարողանաք արագ և 
ճշտորեն վճարվել: Ձեր հաշվեցուցակում տեղ գIHSS յուրաքանչյուր սխալ կհետաձգի 
վճարումը: 
 
Գոյություն ունեն վճարման երկու ժամանակաշրջան՝ ամսի 1-ից մինչև 15-ը և 16-ից 
մինչև ամսվա վերջին օրը: Կատարված աշխատանքի դիմաց վճարվելու համար ձեզ 
հարկավոր է ճշգրիտ լրացնել հաշվեցուցակը, որը ցույց կտա թույլատրված 
ծառայությունների մատուցման համար ձեր ծախսած ժամանակը: 
 
Երբ դուք սկսում եք աշխատել որպես մատուցող, ձեզ տրվում են հաշվեցուցակներ՝ 
օգտագործելու մինչև ստացվի ձեր առաջին վճարման չեկը: Դրանից հետո 
հաշվեցուցակը կցվում է ձեր վճարման չեկի ստորին հատվածում: 
 
Եթե դուք աշխատում եք ավելի քան մեկ սպառողի համար, ձեզ հարկավոր կլինի 
լրացնել և ներկայացնել առանձին հաշվեցուցակ սպառողներից յուրաքանչյուրի 
համար ամսական երկու անգամ: 
 
Քանի որ դուք վճարվում եք աշխատանքը կատարելուց հետո, դուք չեք ունենա 
հաշվեցուցակ, որտեղ կկարողանայիք գրանցել յուրաքանչյուր վճարման 
ժամանակաշրջանի սկզբում ձեր ժամերը: Այդ պատճառով կարևոր է, որ դուք 
գրանցեք ձեր աշխաIHSS ժամերն ամեն օր օրացույցի վրա, այնպես որ, երբ ստանաք 
ձեր հաշվեցուցակը, կարողանաք ճշգրիտ լրացնել այն: Կարևոր է, որ ձեր 
հաշվեցուցակում նշված տեղեկությունը լինի ստույգ: 
 
Ամսվա առաջին հաշվեցուցակի ստորին վանդակում նշված ժամերը կլինեն սպառողի 
ամսական ամբողջ թույլատրված ժամերը: Մի աշխատեք այդ բոլոր ժամերը ամսվա 

Ի՞նչ կպատահի, եթե ես չհամաձայնվեմ  մատուցող լինելու իմ որակազրկման 
որոշման հետ: 
 
Եթե դուք համաձայն չեք նախկինում դատվածության առկայության ստուգման 
արդյունքում մատուցող լինելու ձեր որակազրկման որոշման հետ, ձեզ հարկավոր կլինի 
բողոքարկել այն Նահանգային Սոցիալական Ծառայությունների Դեպարտամենտում:. 



առաջին կեսի ընթացքում: Եթե գոյություն ունի ավելի քան մեկ մատուցող, սա, 
հավանաբար, կլինի բոլոր մատուցողների միջև բաժանելիք ժամերի քանակը:  
Եթե նման բան պատահի, համոզվեք, որ գիտեք ձեր ժամերի մասնաբաժինը, և, որ 
սպառողի կարիքներն ընդգրկված են ամբողջ ամսվա կտրվածքով: 
 
Հաշվեցուցակում ամսվա երկրորդ կեսի համար նշված ժամերը հանդիսանում են 
ամսվա մեջ մնացած ժամերի քանակը: Հիշեցե'ք՝ դուք չեք կարող վճարել ավելին, քան 
այստեղ ����� ժամերի քանակը, նույնիսկ եթե դուք ավելի երկար աշխատեք և 
ավելի շատ ժամեր նշեք ձեր հաշվեցուցակում: 
 
Այլ կարևոր հիմնական պահանջներ, որոնց մասին ձեզ հարկավոր է իմանալ 
հաշվեցուցակը լրացնելիս՝ 
 

• Մուտքագրեք միայն թույլատրված ծառայությունների վրա ծախսած 
ժամանակը: Ինչպես նախկինում ասել ենք, դուք չեք վճարվի չթույլատրված 
աշխատանքների կատարման համար: 

• Լրացրեք հաշվեցուցակը սև կամ կապույտ թանաքով: Մի օգտագործեք մատիտ 
կամ ուղղիչ հեղուկ, կամ ուղղիչ ժապավեն հաշվեցուցակում մուտքագրած 
նիշն ուղղելու համար: Եթե սխալ եք կատարել, ջնջեք սխալ տեղեկությունը, 
մուտքագրեք ճիշտ տեղեկությունը, նախաստորագրեք փոփոխությունը և ձեր 
սպառողին նույնպես նախաստորագրել տվեք այդ փոփոխությունը: 

• Կարևոր է, որ հաշվեցուցակում ձեր մուտքագրած տեղեկությունը լինի 
ընթեռնելի: Եթե այն դժվար ընթեռնելի է, ձեր վճարման չեկը հնարավոր է 
հետաձգվի: 

 
ԱշխաIHSS ժամանակը ժամերով և տասնորդական ժամերով 
 
Հաշվեցուցակները պետք է ցույց տան, թե որքան ժամանակ եք դուք աշխատել 
ժամերով և տասնորդական ժամերով: 
 
Ահա տասնորդականները հաշվելու երկու օրինակ՝ 
 

• Մեկ օր դուք աշխատում եք 1 ժամ 30 րոպե: Ժամանակացույցում դուք 
կտեսնեք, որ 30 րոպեն հավասար է .5: Դուք ձեր հաշվեցուցակում 
կմուտքագրեք 1.5 թիվը: 

• Մեկ այլ օր դուք աշխատել եք 3 ժամ և 22 րոպե: Ժամանակացույցում 22 րոպեն 
հավասար է .4, այսպիսով ձեր հաշվեցուցակում դուք կմուտքագրեք 3.4: 

 
Խնդրում ենք ուշադրություն դարձնել, որ նոր հաշվեցուցակը աստիճանաբար 
գործունեության մեջ է դրվելու վարչաշրջանի կողմից ամբողջ նահանգում սկսած 2010 
թվականի վերջից և 2011 թվականի ընթացքում: Նոր հաշվեցուցակը ձեզանից չի 
պահանջի հաշվարկել տասնորդականները: 
 



Մուտքագրեք միայն այն ժամաքանակը, որ աշխատել եք յուրաքանչյուր օր: Եթե որևէ 
մի որոշակի օր դուք չեք աշխատել, վանդակում մուտքագրեք X կամ 0: Դուք ձեր 
հաշվեցուցակում չեք կարող նշել մեկ այլ անձի կողմից կատարված աշխատանքը: 
Ծառայություն կատարող յուրաքանչյուր անձ պետք է դառնա հավաքագրված 
մատուցող և պետք է լրացնի իր անձնական հաշվեցուցակում թույլատրված 
ծառայությունների կատարման համար փաստացի ծախսած ժամաքանակը: 
 
Գումարեք ժամերը և մուտքագրեք ձեր աշխաIHSS ժամերի ընդհանուր քանակը 
վճարման ժամանակաշրջանի կտրվածքով: 
 
Հաշվեցուցակներ 
 

• Այս ստորագրություններն ու ամսաթվերը պետք է լինեն այն վճարման 
ժամանակաշրջանից հետո, որի ընթացքում կատարվել է աշխատանքը: Դուք և 
սպառողը  հայտարարում եք, որ հաշվեցուցակում ներկայացված 
տեղեկությունը ճշմարիտ և ճշգրիտ է: Եթե ապացուցվի, որ տեղեկությունը 
կեղծ է, ձեր նկատմամբ կկիրառվեն քաղաքացիաիրավական 
պատժամիջոցներ: 

• Հաշվեցուցակը չի կարող ներկայացվել մինչև ձեր աշխատելիք վճարման 
ժամանակաշրջանի վերջին օրը: 

• Դուք կստանաք ձեր վճարման չեկը 10 աշխատանքային օրվա ընթացքում 
(չհաշված շաբաթ-կիրակի և տոն օրերը) ձեր հաշվետվությունը վարչաշրջան 
փոստով ուղարկելուց կամ բերելուց հետո: 

 
 
 
 
 
 
 
 
 
 
 
 
 
Վերջապես, եթե դուք մուտքագրեք սխալ տեղեկություն ձեր հաշվեցուցակում կամ 
հայցեք, որ դուք աշխատել եք, երբ ձեր սպառողը տանից բացակայել է կամ նրա 
մահից հետո, դուք կարող է մեղավոր ճանաչվեք խարդախություն գործելու մեջ և 
նահանգը կամ վարչաշրջանը կարող է հետապնդել ձեզ դատական կարգով: Ձեզանից 
կարող է պահանջեն հետ վճարել ամբողջ գումարը, որը ստանալու իրավունքը դուք 
չունեիք, դուք կարող եք բանտարկության ենթարկվել կամ ստիպված լինել վճարել 
քաղաքացիական տուգանքներ խարդախություն գործելու համար: 

Այս մատուցողը վերցրել է թույլատրված ժամերի ընդհանուր քանակը և բաժանել այն 
օրերի քանակի վրա: Հավանական չէ, որ խնամք տանողը ամեն օր աշխատել է ճիշտ 4.68 
ժամ: Համոզվեք, որ դուք հայտնում եք յուրաքանչյուր օր  ձեր աշխաIHSS փաստացի 
ժամաքանակը: 

Հաշվեցուցակը ստորագրել է միայն մատուցողը: Միայն մեկ ստորագրությամբ ստացված 
հաշվեցուցակները կվերադարձվեն ամբողջությամբ լրացման: Հավոզվեք, որ ինչպես 
դուք, այնպես էլ սպառողը ստորագրել եք հաշվեցուցակը նախքան այն ներկայացնելը: 
 
ԿԱՐԵՎՈՐ Է: Սկսած 2011 թվականի հուլիսի 1-ից դուք երկուսդ էլ պետք է դնեք ձեր 
ցուցամատնահետքը յուրաքանչյուր հաշվեցուցակի վրա: 



 
Հաշվեցուցակների վերաբերյալ հետագա հարցեր ունենալու դեպքում, խնդրում ենք 
հարցնել ձեր վարչաշրջանի ներկայացուցչից: 
 

Խարդախություն 
 
IHSS-ի խարդախությունը՝ դա Medi-Cal-ի խարդախություն է 
 
IHSS-ը հանդիսանում է Medi-Cal ծրագիր, որը ֆինանսավորվում է դաշնային, 
նահանգային և վարչաշրջանային դոլարներով: Սա նշանակում է, որ IHSS-ի 
խարդախությունը՝ դա Medi-Cal-ի խարդախություն է: Կալիֆորնիայի 
Առողջապահության Դեպարտամենտը պատասխանատվություն է կրում Medi-Cal-ի 
խարդախության դեպքերի առնչությամբ հետաքննություն կատարելու համար: 
 
Եթե դուք գիտեք որևէ սպառողի կամ մատուցողի, որին դուք կասկածում եք IHSS կամ 
այլ Medi-Cal-ի խարդախություն կատարելու մեջ, դուք ՊԵՏՔ է հայտնեք դրա մասին 
Medi-Cal-ին՝ զանգահարելով անվճար հեռախոսահամարով, նամակ ուղարկելով կամ 
լրացնելով համացանց ձևը: Ստորև նշված տեղեկությունը նույնպես ներառված է 
“Medi-Cal-ի Խարդախության և Չարաշահման Դեպքեր” ծանուցատետրում: 
 
 
 
 
 
 
 
 
 
 
 
Ձեզ հարկավոր չէ ունենալ խարդախության դեպքի ապացույց. Կալիֆորնիայի 
Առողջապահության Դեպարտամենտի քննիչները կորոշեն, արդյո՞ք խարդախություն 
է կատարվել: 
 
Խարդախությունը հայտնաբերելու ձևերը 
 
Ի լրումն հասարակական զեկուցմանը, խարդախությունը կարող է հայտնաբերվել մի 
քանի ձևերով՝ 
 

• Այլ դաշնային և նահանգային գործակալությունների հետ համակարգչային 
համադրումների միջոցով 

• Գնահատման գործընթացի ընթացքում  

Թեժ գիշ՝ (800) 822‐6222 
 
Էլ. Փոստ՝ stopmedicalfraud@dhcs.ca.gov 
 
Կայք էջ՝ www.dhcs.ca.gov/individuals/Pages/StopMedi‐CalFraud.aspx 
 
Համացանց բողոքի ձև՝ http://apps.dhcs.ca.gov/AutoForm2/default.aspx?af=1828 
 



• Վարչաշրջանային և/կամ նահանգային աշխատակազմի կողմից որակի 
ապահովման և խարդախության հայտնաբերման միջոցառումների 
իրականացման միջոցով 

• Նահանգային և/կամ վարչաշրջանային աշխատակազմի կողմից սպառողների 
տներ նախապես չհայտարարված այցելություններ իրականացնելու միջոցով 

 
Խարդախությունը և IHSS ծրագիրը 
 
Երբ դուք դիմում եք IHSS ծրագրում մատուցող դառնալու համար, դուք պետք է 
ստորագրեք հայտարարություն, որն ասում է՝ 
 

• Վերջին 10 տարիների ընթացքում դուք չեք դատապարտվել որևէ ծանր 
հանցագործության կամ բռնարար զանցանքների համար, և 

• Դուք համաձայնում եք փոխհատուցել նահանգին խարդախության 
արդյունքում տեղի ունեցած որևէ գերավճարների համար 

 
Եթե դուք դատապարտվեք պետական առողջապահական կամ աջակցման 
ծառայությունների ծրագրի նկատմամբ խարդախություն գործելու համար, 
Կալիֆորնիայի օրենքն ասում է, որ դուք չեք կարող ծառայություն մատուցել  կամ 
վճարվել IHSS մատուցելու համար դատապարտմանը կամ դատապարտումից հետո 
բանտարկմանը հաջորդող 10 տարվա ընթացքում: 
 
Խարդախությունից խուսափելու խորհուրդներ 
 
Գոյություն ունեն մի քանի բաներ, որ դուք կարող եք անել որպես IHSS մատուցող՝ 
խուսափելու խարդախություն գործելուց: Խնդրում ենք ժամանակ հատկացրեք 
«Խարդախությունից խուսափելու խորհուրդներ» ծանուցատետրը կարդալու համար: 
 
 
 
 
 
 
 
 
 
 
 
 
 
 
(Armenian) 


